
Pojava Je'džudža i Me'džudža 
 

Je'džudž i Me'džudž su dva velika naroda i 

pripadaju ljudskoj rasi. Veoma su snažni i niko nije u 

stanju da se sa njima bori. Njihova pojava je jedan od 

velikih predznaka Sudnjeg dana i kada se pojave činiće 

veliki nered na Zemlji. Nakon toga će Isa i njegovi 

sljedbenici uputiti dovu protiv njih i oni će umrijeti.  

Allah Uzvišeni veli: I kada se otvore Je'džudž i 

Me'džudž i kada se ljudi budu niz sve strmine žurno 

spuštali i približi se istinita prijetnja, tada će se pogledi 

nevjernika ukočiti. Teško nama, mi smo prema ovome 

ravnodušni bili; mi smo sami sebi nepravdu učinili! (El-

Enbija, 96-97.) 

Nevvas ibn Sem'an navodi da je Poslanik, 

sallallahu alejhi ve sellem, pričao o tome kako će Isa ubiti 

Dedždžala pred kapijama grada Ludd. U tom istom 

hadisu stoji: „Allah Uzvišeni je objavio Isau: 'Zaista 

sam Ja izveo Moje robove od kojih se niko od vas ne 

može odbraniti. Skloni Moje robove u goru (brdo)!' 

Pa će Allah Uzvišeni poslati Je'džudž i Me'džudž i oni 

će iz svih krajeva žurno dolaziti. Proći će pored jezera 

zvanog Taberijja i popiće ono što bude u njemu. 

Posljednji među njima će reći: 'Nekad je ovdje bilo 

vode.' Isa i oni koji su uz njega će biti pod opsadom 

tako dugo dok glava jednog bika ne bude vrijedila 

koliko vaših stotinu dinara današnjih. Moliće Allaha 

Isa i oni koji su uz njega, pa će On poslati crve na 

vratove pripadnika Je'džudža i Me'džudža od kojih će 

svi kao jedan pomrijeti. Potom će se Allahov 

vjerovjesnik Isa i oni koji su sa njim spustiti na zemlju 

(sa gore).“1  

Allahov poslanik Isa i njegovi prijatelji će moliti 

Allaha Uzvišenog, pa će im On poslati ptice koje će 

odnijeti Je'džudž i Me'džudž i baciti ih tamo gdje Allah 

bude htio. 

Nakon toga će se spustiti kiša koja će saprati tlo i 

zavladaće blagostanje. Voća i povrća će biti na sve strane, 

a bilje i životinje će rađati i velika korist će od njih biti. 

 

Tri pomračenja 

 

Ova pomračenja se još nisu desila, a biće ih tri: 

pomračenje sa istoka, pomračenje sa zapada i pomračenje 

na Arapskom poluotoku. 

 

Pojava dima 

 

Ovo je također jedan od velikih predznaka 

Sudnjeg dana. O njemu Uzvišeni veli: Zato sačekaj dan 

kad će im se činiti da prema nebu vide vidljiv dim koji će 

ljude prekriti. Ovo je neizdržljiva patnja! (Ed-Duhan, 10-

11.) 

Allahov Poslanik, sallallahu alejhi ve sellem, veli: 

„Požurite sa činjenjem dobrih djela prije nego se 

pojavi šestero: Izlazak sunca sa zapada, dim, 

                                                           
1 Bilježi Muslim, br. 2937. 

Dedždžal, životinja, ono što se tiče posebno vas i ono 

što se tiče svih vas.“2  

 

 

                                                           
2 Bilježi Muslim, br. 2947. Neki kažu da se por riječima: ono što se 

tiče posebno vas misli na smrt, a neki na zauzetost sobom i svojim 

imetkom, dok se pod riječima:  ono što se tiče svih vas misli na 

iskušenja koja će zavladati među svim ljudima. 


